
Kampanja 2024 "Safe2Eat": l-għoti tas-setgħa lill-konsumaturi madwar l-Ewropa   

Minn "EUChooseSafeFood" għal "Safe2Eat": EFSA u s-sieħba tagħha fl-Istati Membri tal-UE jirritoranw b'impenn imġedded u jespandu l-parteċipazzjoni madwar l-Ewropa, u jippermettu lill-konsumaturi jagħmlu għażliet ta' ikel b'kunfidenza. 
  
Parma, 7 Mejju 2024 – Biex jibnu fuq is-suċċess tat-tliet snin ta' qabel, l-Awtorità Ewropea dwar is-Sigurtà fl-Ikel (EFSA) u s-sieħba tagħha fl-Istati Membri tal-UE nedew il-kampanja 2024 Safe2Eat. Qabel magħrufa bħala #EUChooseSafeFood, il-kampanja tirritorn lura kkategorizzata mill-ġdid u b'impenn imġedded biex tippromwovi s-sensibilazzazzjoni dwar is-sikurezza tal-ikel fost iċ-ċittadini Ewropej. 

Din is-sena, il-kampanja tespandi l-firxa tagħha, bi 18-il pajjiż jgħaqqdu l-forzi biex jgħinu l-konsumaturi jagħmlu deċiżjonijiet infurmati dwar l-għażliet tal-ikel tagħhom. Il-pajjiżi parteċipanti għal 2024 jinkludu r-Rumanija, ir-Repubblika Ċeka, l-Ungerija, il-Greċja, l-Estonja, il-Kroazja, l-Italja, il-Latvja, Ċipru, is-Slovenja, Spanja, il-Lussemburgu, is-Slovakkja, l-Awstrija, il-Polonja, il-Portugal, Montenegro u l-Maċedonja ta' Fuq. 

L-għoti tas setgħa lill-konsumaturi biex jagħmlu għażliet b'kunfidenza 
 
Riċerka magħmula mill-EFSA b'kollaborazzjoni mal-IPSOS fl-2023 żvelat li kważi 70 % tal-Ewropej esprimew interess fis-sikurezza tal-ikel. Madanakollu, bejn wieħed u ieħor 60 % jsibu li informazzjoni dwar is-sikurezza tal-ikel hi wisq teknika u ta' sfida biex jifhmuha. B'rispons, din l-edizzjoni l-ġdida għandha l-għan li tikkomunika x-xjenza wara l-ikel tagħna b'mod ċar, preċiż, imma rassikuranti u li jiftiehem. L-objettiv hu li tippermetti liċ-ċittadini jagħmlu deċiżjonijiet infurmati sew dwar il-konsum tal-ikel tagħhom, kif ukoll tassikura s-sikurezza u s-saħħa fl-għażliet tagħhom ta' kuljum. 

Taħt l-istrixxun ta' #Safe2EatEU, il-kampanja tkompli tiffoka fuq l-edukazzjoni taċ-ċittadini dwar aspetti varji tas-sikurezza tal-ikel. Dawn jinkludu l-mard li jiġi mill-ikel, tekniki tal-ġestjoni tal-ikel, l-importanza li taqra t-tiketti tal-ikel, u l-promozzjoni ta' prattiċi biex titnaqqas il-ħela tal-ikel. 

Il-kampanja tenfasizza wkoll is-sinifikat ta' dieta bilanċjata, is-sikurezza ta' supplimenti tal-ikel, u l-bżonn li tipprova xjentifikament indikazzjonijiet dwar is-saħħa fuq prodotti tal-ikel. Barra minn dan, hi tipprova tqajjem kuxjenza dwar is-sikurezza ta' addittivi tal-ikel u ikel ġdid, u l-preżenza ta' allerġens fl-ikel. 

"Madwar l-Ewropa, kuljum iċ-ċittadini jagħżlu x'jixtru u x'jieklu, u jqisu fatturi bħal spiża, togħma, sostenibbiltà jew l-oriġini tal-ikel. Grazzi għall-istandards għoljin tas-sikurezza tal-ikel fl-UE, huma jistgħu jserħu rashom li jkunu xi jkunu l-għażliet tagħhom, l-ikel li jixtru u jikkunsmaw hu sikur biex jiekluh. Il-kampanja #Safe2EatEU għandha l-għan li tagħmel ir-rabta bejn ix-xjenza tas-sikurezza tal-ikel u l-ikel li jispiċċa fuq il-platti tagħna billi tipperemtti lin-nies jagħmlu deċiżjonijiet b'kunfidenza," qal id-Direttur Eżekuttiv tal-EFSA, Bernard Url. 
 
 
Għal iktar informazzjoni   

Hekk kif il-kampanja 2024 tibda, inizjattivi qed ikunu varati kemm fil-livell tal-UE kif ukoll fil-livelli nazzjonali fit-18-il pajjiż parteċipanti. Iċ-ċittadini huma mħeġġa jżuru s-sit web għal informazzjoni komprensiva dwar suġġetti fuq is-sikurezza tal-ikel u biex iniżżlu s-sett tal-għodda tal-kampanja fejn ser isibu riżorsi disponibbli f'lingwi varji. 
 
Dwar l-EFSA 

L-Awtorità Ewropea dwar is-Sigurtà tal-Ikel (EFSA) hi aġenzija tal-Unjoni Ewropea li twaqqfet fl-2002 biex isservi bħala sors imparzjali ta' pariri xjentifiċi għal maniġers tar-riskju u biex tikkomunika dwar riskji assoċjati mal-katina tal-ikel. 

Din tikkoopera ma' partijiet interessati biex tippromwovi l-koerenza ta' pariri xjentifiċi tal-UE u biex tipprovdi bażi xjentifika għal-liġijiet u r-regolamenti biex tipproteġi l-konsumaturi Ewropej minn riskji relatati mal-ikel - mill-għalqa sal-platt. 
 
Kuntatt 

Għal mistosijiet tal-media, jekk jogħġbok ikkuntattja: Press@efsa.europa.eu jew ċempilna fuq +39 0521 036 14 

